He ngohe aromatawai ā-roto Pāngarau 2.4B v1 mō te Paerewa Paetae 91259
TĀ TE ĀKONGA WHĀRANGI

Ngohe Aromatawai: Ngā tae kāhui 
	Paerewa Paetae Pāngarau 91259: Te whakamahi pānga pākoki hei whakaoti rapanga

Aronga: Pāngarau 2.4B v1
Whiwhinga: 3


Te Horopaki
Kei te hiahia ngā Amorangi o tētahi kura ki te hanga i tētahi rūma hou mō ngā kaupapa maha o te kura. Kua tono mai rātau kia whakawehea te papa o te rūma hou ki ngā wāhanga tae e 4 hei tohu i ia kāhui, ā, kia tū hoki tētahi pātū wāwāhi akomanga BE e rite ana ki te pikitia kei Rauemi 1 (kei raro iho nei). 
Kia whai wāhi ngā wāhanga e 4, kia 32m2 nui ake rānei te horahanga o ia wāhanga. Kua tonoa hoki e ngā Amorangi, me kaua rawa e noho tapatoru ana te katoa o ngā wāhanga. 

Ko tā tēnei ngohe he whakamahi i te pānga pākoki hei whakatau mēnā ka taea, kāore rānei e taea, te whakatutuki i te hiahia o ngā Amorangi. He mahi takitahi tēnei.
Mā te kounga o ōu whakaaro whaitake, te whānui o ngā rautaki me tō tūhono ki te horopaki e whakatau māka. 
Hei Mahi 
Whakamahia te whakaahua hoahoa kei Rauemi 1 ki te whakarite i te pūrongo hei whakamōhio atu ki ngā Amorangi mehemea ka taea te whakatutuki i ā rātau tono. 

· Me tātai te roa o te pātū wāwāhi akomanga

· Me whakaatu mehemea ka taea te wāwāhi te rūma ki nga wāhanga e 4, e 32m2 nui ake te horahanga o ia wāhanga.
· Me whakaatu he takotoranga o te rūma me ōna wāhanga e 4, heoi ehara te katoa o ngā wāhanga i te tapatoru.  
Me āta whakaatu e koe āu tikanga pāngarau mō ia wāhanga o te mahi. Mē kī, tuhia mai ngā kīanga e tika ana hei whakamāramatanga mō ngā Amorangi. 

Taunakitanga: Pāngarau 91259 Ngā tae kāhui 
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	· Ka whiriwhiri, ka whakamahi i ētahi tikanga pānga pākoki whānui hei whakaoti rapanga.

· Ka whakaatu mōhiotanga ki ngā huatau pānga pākoki me ngā kupu e hāngai ana hei whakaoti rapanga.

· Ka whakamārama i ngā otinga mēnā kotahi, e rua rānei ngā mahi o roto i te tikanga i whakamahia ai.
Hei tauira:

· Kua rapua pea te roanga o te pātū wāwāhi (BE) me tētahi koki o te tapatoru BCE.
· Kua rapua pea te roanga o te pātū wāwāhi (BE) me te horahanga o te tapatoru CDE, ABE rānei. 
	Ko te whakaaro tūhonohono te mea nui. Arā, kia kotahi, nui ake rānei o ēnei:

· ka whiriwhiri, ka whakatutuki raupapatanga mahi arorau hei whakaoti rapanga

· ka tūhono i ētahi huatau rerekē, i ētahi whakaahuahanga

· rerekē rānei hei whakaoti rapanga

· ka whakaatu māramatanga ki ngā huatau e hāngai ana - ka hanga, ka whakamahi tauira.

Ka tūhono i ngā otinga ki tētahi horopaki, ka whakamahi rānei i ngā kīanga pāngarau hei whakawhitiwhiti whakaaro.
Hei tauira:

· Kua tūhono horahanga o ABCDE ki te horahanga o ngā wāhanga e whā, e 32m2 neke atu te horahanga.

· Kua rapua te horahanga o te tapatoru ABE, BCE, me te CDE. Kua rapua hoki  te horahanga katoa o te rūma, kua whakatau i ngā wāhanga e whā, e 32m2 neke atu te rahi.


	Ko te whakaaro waitara te mea nui. Arā, kia kotahi, nui ake rānei o ēnei:

· ka waihanga rautaki hei tūhura, hei whakaoti rānei i tētahi rapanga

· ka tautohu i ngā huatau e hāngai ana ki te horopaki

· ka whakaputa i tētahi raupapatanga whakaaro arorau, i tētahi hāponotanga rānei

· ka hanga whakawhānuitanga.

Ka whakamahi i ngā kīanga pāngarau tika hei whakawhitiwhiti i te aroā pāngarau.
Hei tauira:

· Kua waihanga rautaki hei wehe i te papa ki ngā wāhanga e 4, e 32m2 neke atu rānei te horahanga.

· Kua wehea ABCDE kia 4 ngā wāhanga, ehara ngā wāhanga katoa i te tapatoru, ā, kua āta whakamāramatia te rahi o ngā wāhanga. 




Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā Paearu o te Paerewa Paetae.

